პროექტი
საქართველოს მთავრობის
განკარგულება
№	2019 წელი	 ---	ქ. თბილისი

„სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში ცვლილების შეტანის თაობაზე

1. საქართველოს ზოგადი ადმინისტრაციული კოდექსის 63-ე მუხლის და „სახელმწიფო ქონების შესახებ“ საქართველოს კანონის 491 მუხლის პირველი პუნქტის შესაბამისად, „სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში შევიდეს ცვლილება და მე-2 პუნქტი ჩამოყალიბდეს შემდეგი რედაქციით:
„2. ამ განკარგულების პირველი პუნქტით გათვალისწინებული ქონების საპრივატიზებო პირობებად განისაზღვროს:
ა) საპრივატიზებო თანხის გადახდა შესაბამისი ხელშეკრულების გაფორმებიდან 1 (ერთი) თვის ვადაში;
ბ) 2022 წლის 1 ივლისამდე, პირადად ან მესამე პირის მეშვეობით, უზრუნველყოს შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ (ს/ნ №244969370) საკუთრებაში არსებულ №37.10.33.011 საკადასტრო კოდით რეგისტრირებულ უძრავ ქონებაზე არანაკლებ 454 (ოთხას ორმოცდათოთხმეტი) საწოლზე გათვლილი სამედიცინო დაწესებულებ(ებ)ის შექმნის მიზნით, სამშენებლო/სარეკონსტრუქციო სამუშაოების განხორციელება (რაც შეიძლება მოიცავდეს შესაბამისი კომპეტენტური ორგანო(ები)ს თანხმობით განხორციელებულ დემონტაჟს), კანონმდებლობით გათვალისწინებული წესით, ექსპლუატაციაში მიღება და ფუნქციონირების დაწყება;
გ) 2019 წლის 31 დეკემბრამდე, პირადად ან მესამე პირის მეშვეობით, №37.10.33.011 საკადასტრო კოდით რეგისტრირებულ უძრავ ქონებაზე მდებარე №08/2, №04/2 შენობებზე სარემონტო/სარეაბილიტაციო სამუშაოების ჩატარება;
დ) 2022 წლის 1 ივლისამდე, პირადად ან მესამე პირის მეშვეობით, ქუთაისში 2 (ორი), ფოთში 1 (ერთი), სენაკში 1 (ერთი), ჯამში არანაკლებ 96 (ოთხმოცდათექვსმეტი) ბენეფიციარზე გათვლილი 4 (ოთხი) (თითოეული არაუმეტეს 24 ბენეფიციარზე გათვლილი) საცხოვრისის შექმნა (რაც შესაძლოა მოიცავდეს სამშენებლო/სარეკონსტრუქციო სამუშაოების განხორციელებას, კანონმდებლობით გათვალისწინებული წესით შესაბამისი შენობა-ნაგებობების ექსპლუატაციაში მიღებას) და ფუნქციონირების დაწყება;
ე) ამ პუნქტის „ბ“, „გ“ და „დ“ ქვეპუნქტებით ნაკისრი ვალდებულებების შესრულების მიზნით, პირადად ან მესამე პირის მეშვეობით, არანაკლებ 6 000 000 (ექვსი მილიონი) ლარის (დამატებული ღირებულების გადასახადის გათვალისწინების გარეშე) ინვესტიციის განხორციელება;
ვ) შპს „აკად. ბ. ნანეიშვილის სახელობის ფსიქიკური ჯანმრთელობის ეროვნულ ცენტრში“ არსებული სერვისების მიწოდების შენარჩუნება, მათ შორის, ამ პუნქტის „ბ“, „გ“, „დ“ და „ე“ ქვეპუნქტებით გათვალისწინებული ვალდებულების შესრულებისას;
ზ) ამ პუნქტის „ბ“ ქვეპუნქტით გათვალისწინებული უძრავი ქონებისათვის, შენობა-ნაგებობების არსებობის ვადით, მაგრამ არანაკლებ შესაბამისი ხელშეკრულების გაფორმებიდან 50 (ორმოცდაათი) წლის განმავლობაში სამედიცინო პროფილის შენარჩუნება, მათ შორის:
ზ.ა) „ტუბერკულოზის მართვისა“ და „ფსიქიკური ჯანმრთელობის“ სფეროში არსებული შესაბამისი სერვისების მიწოდების უზრუნველყოფა;
ზ.ბ) „ფსიქიკური ჯანმრთელობის“ სახელმწიფო პროგრამით (ასეთის არსებობის შემთხვევაში) გათვალისწინებული სრული პაკეტის განხორციელება, ამბულატორიული და სტაციონარული მომსახურების უზრუნველყოფა;
ზ.გ) იძულებითი ან არანებაყოფლობითი ფსიქიატრიული სტაციონარული მომსახურების სერვისისა და ალკოჰოლის მიღებით გამოწვეული ფსიქიკური და ქცევითი აშლილობ(ებ)ის სტაციონარული მომსახურების შენარჩუნება.
თ) „ფსიქიკური ჯანმრთელობის“ სახელმწიფო პროგრამით გათვალისწინებული (ასეთის არსებობის შემთხვევაში) საცხოვრისის პროფილის სერვისების მიწოდება ქუთაისში, სენაკსა და ფოთში ამ პუნქტის „დ“ ქვეპუნქტით განსაზღვრული საცხოვრისების ფუნქციონირების დაწყებიდან არანაკლებ 50 (ორმოცდაათი) წლის განმავლობაში;
ი) ამ განკარგულების „ბ“ ქვეპუნქტით გათვალისწინებულ უძრავ ქონებაზე „ფსიქიატრიული დახმარების შესახებ“ საქართველოს კანონის 22-ე მუხლით განსაზღვრული ფსიქიატრიული დახმარების გაწევისთვის შესაბამისი ინფრასტრუქტურის მოწყობა, საზოგადოების და პაციენტების უსაფრთხოების უზრუნველყოფა, მათ შორის პაციენტის იზოლირებით, და გარე სამყაროსთან საქართველოს კანონმდებლობით აკრძალული კომუნიკაციის შეზღუდვის უზრუნველყოფა; ასევე, საჭიროების შემთხვევაში პაციენტის სხვა სამედიცინო დაწესებულებაში გაყვანა/გადაყვანა და უკან დაბრუნება, შესაბამისი ღონისძიებების უზრუნველყოფით.“
კ) ამ განკარგულების „ბ-ი“ პუნქტებით გათვალისწინებული ვალდებულებების შესრულებით არ უნდა შემცირდეს „შპს „აკად. ბ. ნანეიშვილის სახელობის ფსიქიკური ჯანმრთელობის ეროვნულ ცენტრში“ (ს/ნ №244969370) სახელმწიფო საკუთრებაში არსებული წილი.
2. ამ განკარგულების საფუძველზე, შესაბამისი ცვლილების ხელშეკრულების გაფორმებამდე, „სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულების მე-2 პუნქტის „ბ“-„ე“ ქვეპუნქტებით გათვალისწინებული საპრივატიზებო პირობების შესრულების (მათ შორის, ვალდებულებების დარღვევისათვის დასაკისრებელი/დაკისრებული პირგასამტეხლოს გადახდის) უზრუნველსაყოფად შპს „ბ&ნ მედი“-მ (ს/ნ №404552284, შპს „ბ&ნ“-ს (ს/ნ№204506472) უფლებამონაცვლე) წარმოადგინოს 300 000 (სამასი ათასი) ლარის ოდენობის ახალი ან/და ვადაგაგრძელებული უპირობო და გამოუხმობი საბანკო გარანტია, რომლის მოქმედების ვადაც ამავე პუნქტის „ბ“ ქვეპუნქტით გათვალისწინებული ვალდებულებების შესრულების ვადას უნდა აღემატებოდეს არანაკლებ 4 (ოთხი) თვით.
3. საქართველოს ეკონომიკისა და მდგრადი განვითარების სამინისტროს სისტემაში შემავალმა საჯარო სამართლის იურიდიულმა პირმა - სახელმწიფო ქონების ეროვნულმა სააგენტომ, ამ განკარგულების შესრულების მიზნით, განახორციელოს კანონმდებლობით გათვალისწინებული შესაბამისი ღონისძიებები.


პრემიერ-მინისტრი                                                                                 			მამუკა ბახტაძე





















გ ა ნ მ ა რ ტ ე ბ ი თ ი   ბ ა რ ა თ ი

„სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში ცვლილების შეტანის თაობაზე“
საქართველოს მთავრობის განკარგულების თაობაზე

ინფორმაცია სამართლებრივი აქტის პროექტის შესახებ

„სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულების საფუძველზე, საქართველოს ეკონომიკისა და მდგრადი განვითარების სამინისტროს სისტემაში შემავალ სსიპ - სახელმწიფო ქონების ეროვნულ სააგენტოსა (შემდგომში: სააგენტო) და შპს „ბ&ნ“-ს ((ს/ნ№204506472) (უფლებამონაცვლე: შპს „ბ&ნ მედი“ ს/ნ №404552284, შემდგომში: მყიდველი/კომპანია) შორის 2016 წლის 20 იანვარს დაიდო ნასყიდობის ხელშეკრულება (შემდგომში: ხელშეკრულება). ხელშეკრულების თანახმად, მყიდველს 800 000 (რვაასი ათასი) ლარად (გადახდილია სრულად), ხელშეკრულებით გათვალისწინებული ვალდებულებების შესრულების პირობით, საკუთრებაში გადაეცა „შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ (ს/ნ №244969370) (შემდეგში: საწარმო) სახელმწიფო საკუთრებაში არსებული 95%-იანი წილი. 
ხელშეკრულების თანახმად, მყიდველმა იკისრა შემდეგი ვალდებულებები: 
· ხელშეკრულების დადებიდან არა უმეტეს 48 (ორმოცდარვა) თვის ვადაში (20.01.2020 წლამდე) (3.1.1 მუხლი):
· საწარმოს საკუთრებაში არსებულ, №37.10.33.011 საკადასტრო კოდით რეგისტრირებულ უძრავ ქონებაზე (შემდგომში: ქონება) არანაკლებ 700 (შვიდასი) საწოლზე გათვლილი სამედიცინო დაწესებულების შექმნა, (მათ შორის, აღნიშნული მიზნით, დამატებით არანაკლებ 2 (ორი) ერთეული (ჯამში არანაკლებ 2400 კვ.მ ფართობის მქონე) შენობა-ნაგებობის მშენებლობა და კანონმდებლობით დადგენილი წესით ექსპლუატაციაში მიღება) აღჭურვა, კეთილმოწყობა და ფუნქციონირების დაწყება (3.1.1 მუხლის „ა“ ქვეპუნქტი);
· ხელშეკრულების 3.1.1. მუხლის „ა“ პუნქტით ნაკისრი საპრივატიზებო პირობის შესრულების მიზნით, არანაკლებ 6 000 000 (ექვსი მილიონი) ლარის ინვესტიციის განხორციელება (3.1.1 მუხლის „ბ“ ქვეპუნქტი). 
· საწარმოში არსებული სერვისების მიწოდების შენარჩუნება, მათ შორის, 3.1.1. მუხლის „ა“ და „ბ“ პუნქტებით გათვალისწინებული ვალდებულების შესრულებისას (3.1.2 მუხლი); 
· ქონებისათვის (მათ შორის, დამატებით არანაკლებ 2 (ორი) ერთეული (ჯამში არანაკლებ 2400 კვ.მ ფართობის მქონე)) შენობა-ნაგებობისათვის) სამედიცინო პროფილის შენარჩუნება ამ შენობა-ნაგებობების არსებობის ვადით, მაგრამ არანაკლებ ხელშეკრულების გაფორმებიდან 50 (ორმოცდაათი) წლის განმავლობაში, მათ შორის (3.1.3 მუხლი):
· ტუბერკულოზის მართვისა და ფსიქიკური ჯანმრთელობის სფეროში არსებული შესაბამისი სერვისების მიწოდება (3.1.3 მუხლის „ა“ ქვეპუნქტი); 
· „ფსიქიკური ჯანმრთელობის“ სახელმწიფო პროგრამით (ასეთის არსებობის შემთხვევაში) გათვალისწინებული სრული პაკეტის განხორციელება, ამბულატორიული და სტაციონარული მომსახურება (3.1.3 მუხლის „ბ“ ქვეპუნქტი);
· გ) არანებაყოფლობითი ფსიქიატრიული სტაციონარული მომსახურების სერვისისა და ალკოჰოლის მიღებით გამოწვეული ფსიქიკური და ქცევითი აშლილობ(ებ)ის სტაციონარული მომსახურებისა და ფსიქიკური აშლილობის მქონე პირთა თავშესაფრით უზრუნველყოფის ქვეკომპონენტების შენარჩუნება (3.1.3 მუხლის „გ“ ქვეპუნქტი).
· ქონებაზე (მათ შორის, დამატებით არანაკლებ 2 (ორი) ერთეული (ჯამში არანაკლებ 2400 კვ.მ ფართობის მქონე) შენობა-ნაგებობაზე) „ფსიქიატრიული დახმარების შესახებ“ საქართველოს კანონის 22-ე მუხლით განსაზღვრული ფსიქიატრიული დახმარების გაწევისათვის შესაბამისი ინფრასტრუქტურის მოწყობა, საზოგადოების და პაციენტების უსაფრთხოების უზრუნველყოფა, მათ შორის პაციენტის იზოლირებით, და გარე სამყაროსთან საქართველოს კანონმდებლობით აკრძალული კომუნიკაციის შეზღუდვის უზრუნველყოფა; ასევე, საჭიროების შემთხვევაში პაციენტის სხვა სამედიცინო დაწესებულებაში გაყვანა/გადაყვანა და უკან დაბრუნება, შესაბამისი უსაფრთხოების ღონისძიებების უზრუნველყოფით (3.1.4 მუხლი).
ხელშეკრულების 3.1.1 მუხლით ნაკისრი ვალდებულებების შესრულებისა და/ან ამავე ვალდებულებების დარღვევისათვის დაკისრებული პირგასამტეხლოს გადახდის უზრუნველსაყოფად წარმოდგენილია სს „ბანკი ქართუს“ მიერ 2018 წლის 1 ოქტომბერს გაცემული №6163-09/18 საბანკო გარანტია (თანხა 300 000 ლარი, ძალაშია - 28.09.2020 წლის ჩათვლით.).
კომპანიის მიერ ხელშეკრულების 3.1.3 და 3.1.4 მუხლებით ნაკისრი ვალდებულებების 20.01.2016-20.12.2018 წლების პერიოდში შესრულება დადასტურებულია სააგენტოს 2019 წლის 30 იანვრის №4/5214 წერილით.
კომპანიის 2019 წლის 21 მაისის №1/05 (სააგენტოს რეგისტრაციის №52625/04) წერილით სააგენტოში წარდგენილი ინფორმაციით, ხელშეკრულების ფარგლებში შესრულებულ სამუშაოსა და აღჭურვაზე განხორციელებულია 3 მილიონზე მეტი ლარის ინვესტიცია. მათ შორის, 2018 წლის 30 ოქტომბერს გაიხსნა ერთი სამედიცინო დაწესებულების შენობა 100 საწოლზე (ფართობით 2,585კვ.მ), რომელიც სრულად არის აღჭურვილი და აკმაყოფილებს თანამედროვე ტიპის ფსიქიატრიული სტაციონარის მოთხოვნებს. აგრეთვე, კომპანია უთითებს, რომ მიმდინარეობს დაწესებულების დანარჩენი შენობების კაპიტალური რეკონსტრუქცია, დასრულების სტადიაზეა დღის აქტივობებისთვის გათვლილი 220 კვ.მ ფართობის ახალი შენობის მშენებლობა, დამტკიცებულია პროექტი და მიმდინარეობს მოსამზადებელი სამუშაოები კიდევ ერთი ახალი 175 კვ.მ ფართობის შენობის მშენებლობისათვის.
ამავე წერილით წარმოდგენილი განმარტებით, ქონებაზე 700 (შვიდასი) საწოლიანი სამედიცინო დაწესებულების შექმნა არ პასუხობს ფსიქიკური ჯანმრთელობის სამოქმედო გეგმას და სტანდარტებს, რომელიც აქცენტს აკეთებს სათემო, ამბულატორიული და თავშესაფრის ტიპის სერვისების განვითარებაზე (მათ შორის, დაფინანსების კუთხით), რაც განაპირობებს ჰოსპიტალიზაციის მაჩვენებლების შემცირებას და ქონების 700 (შვიდასი) საწოლით დატვირთვას აღარ ხდის აქტუალურს.
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს 2019 წლის 4 მარტის №01/3692 (სააგენტოს რეგისტრაციის №21976/04) წერილით სააგენტოში წარდგენილი ინფორმაციით, კომპანიის მოთხოვნით, ხელშეკრულებით ნაკისრი ვალდებულებების ფსიქიკური ჯანმრთელობის სამოქმედო გეგმასთან შესაბამისობაში მოყვანის საკითხი განხილულ იქნა ფსიქიკური ჯანმრთელობის პოლიტიკის განმსაზღვრელი საბჭოს 2018 წლის 15 ნოემბრის და 2019 წლის 17 იანვრის სხდომებზე. საბჭოს გადაწყვეტილებით, კომპანიას დაევალა საპრივატიზებო ვალდებულებების ცვლილების პროექტის წარმოდგენა.
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს 2019 წლის 7 ივნისის №01/10501 (სააგენტოს რეგისტრაციის №60217/04) წერილით და კომპანიის 2019 წლის 7 ივნისის №01/07 (სააგენტოს რეგისტრაციის №60238/04) წერილით მოთხოვნილია ხელშეკრულებით ნაკისრი, რიგი ვალდებულებების ცვლილება შემდეგი ფორმულირებით:
“3.1.1. ხელშეკრულების დადებიდან, 2022 წლის 1 ივლისამდე პირადად ან მესამე პირის მეშვეობით უზრუნველყოს, „საწარმოს“ საკუთრებაში არსებულ №37.10.33.011 საკადასტრო კოდით რეგისტრირებულ უძრავ ქონებაზე (შემდგომში „ქონება“) არანაკლებ 454 საწოლზე გათვლილი სამედიცინო დაწესებულებ(ებ)ის შექმნის მიზნით, სამშენებლო/სარეკონსტრუქციო სამუშაოების განხორციელება (რაც შეიძლება მოიცავდეს „ქონების“ ნაწილის შესაბამისი კომპეტენტური ორგანო(ები)ს თანხმობით განხორციელებულ დემონტაჟს), კანონმდებლობით გათვალისწინებული წესით, ექსპლუატაციაში მიღება და საწოლების ზემოხსენებული რაოდენობის შესაბამისად, ფუნქციონირების დაწყება. 
3.1.2. ხელშეკრულების დადებიდან, 2019 წლის 31 დეკემბრამდე, პირადად ან მესამე პირის მეშვეობით უზრუნველყოს, №37.10.33.011 საკადასტრო კოდით რეგისტრირებულ უძრავ ქონებაზე მდებარე  №08/2, №04/2 შენობებზე სარემონტო/სარეაბილიტაციო სამუშაოების ჩატარება.
3.1.3. ხელშეკრულების დადებიდან, 2022 წლის 1 ივლისამდე, პირადად ან მესამე პირის მეშვეობით ქუთაისში 2 (ორი), ფოთში 1 (ერთი), სენაკში 1 (ერთი), ჯამში არანაკლებ 96 (ოთხმოცდათექვსმეტი) ბენეფიციარზე გათვლილი 4 (ოთხი) (თითოეული არაუმეტეს 24 ბენეფიციარზე გათვლილი) საცხოვრისის შექმნის მიზნით, სამშენებლო/სარეკონსტრუქციო სამუშაოების განხორციელება, კანონმდებლობით გათვალისწინებული წესით, შესაბამისი შენობა-ნაგებობების ექსპლუატაციაში მიღება და, ბენეფიციარების ზემოხსენებული რაოდენობის მიხედვით, საცხოვრისების ფუნქციონირების დაწყება. 
3.1.4. ხელშეკრულების 3.1.1, 3.1.2 და 3.1.3 მუხლებით ნაკისრი ვალდებულებების შესრულების მიზნით, პირადად ან მესამე პირის მეშვეობით არანაკლებ 6 000 000 (ექვსი მილიონი) ლარის ინვესტიციის განხორციელება.
3.1.5. საწარმოში არსებული სერვისების მიწოდების შენარჩუნება, მათ შორის, 3.1.1, 3.1.2, 3.1.3 და 3.1.4. - მუხლებით ნაკისრი ვალდებულებების შესრულებისას;
3.1.6. ქონებისთვის სამედიცინო პროფილის შენარჩუნება, შენობა-ნაგებობების არსებობის ვადით, მაგრამ არანაკლებ „ხელშეკრულების“ გაფორმებიდან 50 (ორმოცდაათი) წლის განმავლობაში, მათ შორის:
ა) უზრუნველყოს „ტუბერკულოზის მართვისა“ და „ფსიქიკური ჯანმრთელობის“ სფეროში არსებული შესაბამისი სერვისების მიწოდება;
ბ) უზრუნველყოს „ფსიქიკური ჯანმრთელობის“ სახელმწიფო პროგრამით (ასეთის არსებობის შემთხვევაში) გათვალისწინებული სრული პაკეტის განხორციელება, ამბულატორიული და სტაციონარული მომსახურება;
გ) უზრუნველყოს იძულებითი ან არანებაყოფლობითი ფსიქიატრიული სტაციონარული მომსახურების სერვისისა და ალკოჰოლის მიღებით გამოწვეული ფსიქიკური და ქცევითი აშლილობ(ებ)ის სტაციონარული მომსახურების შენარჩუნება.
3.1.7. ქუთაისში, სენაკსა და ფოთში უზრუნველყოს „ფსიქიკური ჯანმრთელობის“ სახელმწიფო პროგრამით გათვალისწინებული (ასეთის არსებობის შემთხვევაში) საცხოვრისის პროფილის სერვისების მიწოდება საცხოვრისების ფუნქციონირების დაწყებიდან არანაკლებ 50 (ორმოცდაათი) წლის განმავლობაში;
3.1.8. ზემოაღნიშნული ვალდებულებების შესრულება, არ გამოიწვევს საწარმოში („შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრი“ (ს/ნ №244969370)) სახელმწიფოს წილის შემცირებას.
3.1.9. ქონებაზე „ფსიქიატრიული დახმარების შესახებ“ საქართველოს კანონის 22-ე მუხლით განსაზღვრული ფსიქიატრიული დახმარების გაწევისთვის შესაბამისი ინფრასტრუქტურის მოწყობა, საზოგადოების და პაციენტების უსაფრთხოების უზრუნველყოფა, მათ შორის, პაციენტის იზოლირებით, და გარე სამყაროსთან საქართველოს კანონმდებლობით აკრძალული კომუნიკაციის შეზღუდვის უზრუნველყოფა; ასევე, საჭიროების შემთხვევაში პაციენტის სხვა სამედიცინო დაწესებულებაში გაყვანა/გადაყვანა და უკან დაბრუნება, შესაბამისი ღონისძიებების უზრუნველყოფით.“.
საკითხი განხილული იქნა „სახელმწიფო ქონების განკარგვის მიზნით დადებულ ხელშეკრულებებთან დაკავშირებული საკითხების შემსწავლელი კომისიის შექმნისა და დებულების დამტკიცების შესახებ“ საქართველოს მთავრობის 2013 წლის 28 მარტის №67 დადგენილებით შექმნილი, სახელმწიფო ქონების განკარგვის მიზნით დადებულ ხელშეკრულებებთან დაკავშირებული საკითხების შემსწავლელი კომისიის 2019 წლის 10 ივნისის №57 სხდომაზე. კომისიის რეკომენდაციით, საქმესთან დაკავშირებული ფაქტობრივი/სამართლებრივი გარემოებების შეფასებისა და „სახელმწიფო ქონების შესახებ“ საქართველოს კანონის 491 მუხლის პირველი პუნქტისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოზიციის გათვალისწინებით, შესაძლებლად იქნა მიჩნეული კომპანიის მოთხოვნის დაკმაყოფილება.
ყოველივე აღნიშნულიდან გამომდინარე, საქართველოს ზოგადი ადმინისტრაციული კოდექსის 63-ე მუხლის და „სახელმწიფო ქონების შესახებ“ საქართველოს კანონის 491 მუხლის პირველი პუნქტის შესაბამისად, მომზადდა „სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში ცვლილების შეტანის თაობაზე“ საქართველოს მთავრობის განკარგულების პროექტი.

ინფორმაცია ევროკავშირის სამართლებრივი აქტის შესახებ

პროექტის მიღებით გამოწვეული საფინანსო ეკონომიკური შედეგების გაანგარიშება
 „სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში ცვლილების შეტანის თაობაზე“ საქართველოს მთავრობის განკარგულების გამოცემით სახელმწიფო ბიუჯეტში არ მოხდება დაგეგმილი შემოსავლის შემცირება. ამასთან, მისი განხორციელება არ საჭიროებს სახელმწიფიო ბიუჯეტიდან თანხის გამოყოფას.

პროექტის მოსალოდნელი შედეგები
„სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში ცვლილების შეტანის თაობაზე“ საქართველოს მთავრობის განკარგულების პროექტის გამოცემით ხელი შეეწყობა კომპანიის საქმიანობას ფსიქიკური ჯანმრთელობის სფეროში.

პროექტის განხორციელების ვადები
„სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში ცვლილების შეტანის თაობაზე“ საქართველოს მთავრობის განკარგულების გამოცემის შემთხვევაში, შესაბამისი ცვლილების ხელშეკრულება გაფორმდება განკარგულების გამოცემიდან 3 (სამი) თვის ვადაში.


პროექტის ავტორი და წარმდგენი

„სახელმწიფოს საკუთრებაში არსებული შპს „აკად. ბ. ნანეიშვილის სახელობის ფსიქიკური ჯანმრთელობის ეროვნული ცენტრის“ 95%-იანი წილის შეზღუდული პასუხისმგებლობის საზოგადოება „ბ&ნ“-ისათვის პირდაპირი მიყიდვის ფორმით პრივატიზების შესახებ“ საქართველოს მთავრობის 2015 წლის 22 ოქტომბრის №2248 განკარგულებაში ცვლილების შეტანის თაობაზე“ საქართველოს მთავრობის განკარგულების პროექტის ავტორია სსიპ - სახელმწიფო ქონების ეროვნული სააგენტო, ხოლო წარმდგენი - საქართველოს ეკონომიკისა და მდგრადი განვითარების სამინისტრო.
